
Zaintzen ez direnek osasun-zerbitzuak doan?

Sekuentzia honetan, ariketa hauek egin ditzakezu:

- Irratsaioari buruzko galderei erantzun.

- Irratsaioaren gainean eskatutako hitzak idatzi.
- Irratsaioaren transkripzioa osatu, falta diren lokailuak aukeratuz.
- Gai honen inguruan eztabaidatu, aldeko edo kontrako jarrera argudiatuz.

Aukera anitzeko galderak #) ) guskadi

Entzun irratsaioa eta aukeratu erantzun zuzena.

Beren burua zaintzen ez dutenen artean,
hauetako zein ez du aipatzen?

[ Erretzaileak

[ Jarduera fisikorik egien ez dutenak

[J Alkoholikoak

Heriotza-arrazoien artean, zeintzuk dira
nagusi Afrikan?

[ Gaitz kronikoak
(] Gaitz genetikoak
(] Gaitz kutsakorrak

ldatzi erantzunak

irratia

Audioak dioenaren arabera, jendearen ohituretan
publizitateak...

[ badu eraginik.

[1 kontrako eragina dauka.

[ apenas duen eraginik.

Esatariak dioenez, kontu honetan...

[ estatuak behar diren neurri guztiak hartu ditzake.
[l norberaren eskuetan utzi behar da erantzukizuna.

[ ez da erraza bereizten estatuaren eta gizabanakoen
zereginen arteko muga.

Zenbait ohitura aldatuz gero, gaitz batzuk izateko arriskua asko jaitsiko litzateke. Zein gaixotasun aipatzen

ditu? Entzun irratsaioa eta idatzi erantzunak.

Osatu testua

Hemen duzu entzundako irratsaioaren testu-zatia. Osatu testua, hutsune bakoitzean aukera egokia
eginez.

Erretzaileek, alkohola neurri gabe kontsumitzen dutenek, utzikeriagatik gizenak direnek, euren
burua zaintzen ez dutenek gehiago ordaindu beharko lituzkete osasun-zerbitzuak? _1

ba al dute osasun-zerbitzu guztiak doan izateko eskubidea? Europar Batasuneko Zientzia eta
Komunikabideen Institutuak galdera horixe egin die Europako 25 unibertsitate nagusiei, eta 16
komunikabideri.

Gaur egun Europan gaitz kronikoek heriotzen % 87 eragiten dute, eta gaitz horiek harrapatzen ditu,

neurri handi batean, gure bizimodua ez delako egokiena. Afrikan, 2 , jende gehiena

hiltzen da elkarri kutsatutako gaitzen ondorioz, birusek eta bakterioek eragindako gaitzen ondorioz
3

Europar Batasunak aitortu du auzi honi eman beharreko erantzuna ez dela erraza eta pertsonaren
askatasuna babestu beharra dagoela, baina datuek diote erretzeari utzi, alkohola neurriz hartu, janari
egokia jan eta egunean ordu-erdiko ariketa fisikoa eginez gero, bihotzeko gaitzen, buruko infartuen
eta diabete-kasuen % 80 galaraztea posible izango litzatekeela. _4 zaila dela
jendeari joera batzuk debekatzea edo gizabanakoa gehiegi kontrolatzea.

5 , Bruselak dio gobernuek ere ardura bat badutela eta, agian, jokaera
osasuntsuek bultzatzen ez dituztenek gehiago ordaindu beharko luketela. Propagandak,
publizitateak ere badu bere eragina eta jende askok, _6 , ustez ona dena jan edo
hartzen du.

Auzi honetan betiko eztabaida sortu da: noraino iristen den norberaren ardura eta noraino sartu
daitekeen estatua. Erantzuna laster izango dugu.

Aukerak

Edo

Alegia

Aldiz

Baina

Horrez aparte
Horren ondorioz

Alde ala aurka?

Auzi honetan (alegia, ea bere burua zaintzen ez dutenek ere osasun-zerbitzu guztiak doan izan beharko
lituzketen), aldeko edo kontrako iritziak daude gizartean. Ariketa honetan, ikuspuntu bat defendatzeko eskatu
nahi dizugu (eta ez du, hain justu, izan behar pentsatzen duzuna), argudioak eman behar dituzu ikuspuntu
bat defendatzeko.

./
-

& 6"@ Horrela, bada, banatu taldean bitan. Talde batek aldeko arrazoiak pentsatu (eta
G nahi izanez gero idatzi), eta besteak kontrakoak. Gero elkartu binaka edo launaka

eta eztabaidatu zuen artean, bakoitzak bere arrazoiei eutsi behar die eta besteak
konbentzitzen saiatu.

Esate baterako:

Aldeko arrazoiak:

- Osasun-gastuak asko ari dira handitzen, eta sistema publikoak ezin du dena ordaindu.

- Norberak ez badu bere burua zaintzen, besteok ez dugu geure poltsikotik ordaindu
behar.

Kontrako arrazoiak:

- Alkoholikoak eta horrelako jendea azkenean gaixoak dira eta beste edozein gaixo bezala
tratatu behar dira.

- Orain hasten bagara talde horiekin, geroago hasiko gara esaten zaharrek ere gehiago
ordaindu behar luketela, zeren...

Questi-online webgunean sortua

Zuzenketa-orria

Aukera anitzeko galderak

Beren burua zaintzen ez dutenen artean, hauetako zein ez du aipatzen?
v Jarduera fisikorik egien ez dutenak

Heriotza-arrazoien artean, zeintzuk dira nagusi Afrikan?
¥ Gaitz kutsakorrak

Audioak dioenaren arabera, jendearen ohituretan publizitateak...

v badu eraginik.
Esatariak dioenez, kontu honetan...

v’ ez da erraza bereizten estatuaren eta gizabanakoen zereginen arteko muga.

ldatzi erantzunak

1:( bihotzeko gaitzak)
2: (buruko infartuak)
3: (diabetesa)

Osatu testua

1-Edo

3-Alegia

2-Aldiz

4-Baina

5-Horrez aparte
6-Horren ondorioz

2162148 jarduera

Transkripzioa

Aukera anitzeko galderak

ESATARIA. Europar Batasunean galarazi litezkeen gaitzen ondorioz, heriotzak ugaritzen ari dira. Gaitz kronikoak
dira heriotzen % 87ren eragile. Hori dela-eta, Europar Batasunak hausnarketa egiteko deia egin du, eta galdera bat
jarri du mahai gainean: Euren osasuna zaintzen ez dutenek ba al dute osasun-zerbitzuak dohain izateko
eskubiderik? Juanjo San Miguel.

JUANJO SAN MIGUEL. Erretzaileek, alkohola neurri gabe kontsumitzen dutenek, utzikeriagatik gizenak direnek,
euren burua zaintzen ez dutenek gehiago ordaindu beharko lituzkete osasun-zerbitzuak? Edo ba al dute
osasun-zerbitzu guztiak doan izateko eskubidea? Europar Batasuneko Zientzia eta Komunikabideen Institutuak
galdera horixe egin die Europako 25 unibertsitate nagusiei, eta 16 komunikabideri.

Gaur egun Europan gaitz kronikoek heriotzen % 87 eragiten dute, eta gaitz horiek harrapatzen ditu, neurri handi
batean, gure bizimodua ez delako egokiena. Afrikan, aldiz, jende gehiena hiltzen da elkarri kutsatutako gaitzen
ondorioz, birusek eta bakterioek eragindako gaitzen ondorioz, alegia.

Europar Batasunak aitortu du auzi honi eman beharreko erantzuna ez dela erraza eta pertsonaren askatasuna
babestu beharra dagoela, baina datuek diote erretzeari utzi, alkohola neurriz hartu, janari egokia jan eta egunean
ordu-erdiko ariketa fisikoa eginez gero, bihotzeko gaitzen, buruko infartuen eta diabete-kasuen % 80 galaraztea
posible izango litzatekeela, baina zaila dela jendeari joera batzuk debekatzea edo gizabanakoa gehiegi
kontrolatzea.

Horrez aparte, Bruselak dio gobernuek ere ardura bat badutela eta, agian, jokaera osasuntsuek bultzatzen ez
dituztenek gehiago ordaindu beharko luketela. Propagandak, publizitateak ere badu bere eragina eta jende askok,
horren ondorioz, ustez ona dena jan edo hartzen du.

Auzi honetan betiko eztabaida sortu da: noraino iristen den norberaren ardura eta noraino sartu daitekeen estatua.
Erantzuna laster izango dugu.

Questi-online webgunean sortua

